
NUM-CONSULTA: V0004-22 

ÓRGANO: SECRETARÍA XERAL TÉCNICA E DO PATRIMONIO 

DATA DE SAÍDA: 23.03.2022 

NORMATIVA: 

Artigo 7. Catro do texto refundido das disposicións legais da Comunidade 

Autónoma de Galicia en materia de tributos cedidos polo Estado, aprobado 

polo Decreto lexislativo 1/2011, do 28 de xullo (en diante TRTCG). 

DESCRICIÓN-FEITOS: 

A  consultante, ostenta unha participación do 3,42% nunha sociedade familiar 

na que o 96,58% do capital restante é propiedade dos seus tíos. Dita sociedade 

participa en diversas entidades cuxo obxecto social principal está relacionado, 

por unha banda, coa actividade e produtos agrícolas e, por outro, coa 

actividade inmobiliaria. 

O grupo de sociedades non ten a consideración de empresa de reducida 

dimensión, de acordo co artigo 101 da Lei 27/2014, do 27 de novembro, do 

Imposto sobre Sociedades e teñen o domicilio social e fiscal en Galicia. 

As persoas que neste momento cumprirían o requisito da Lei 19/1991, do 6 de 

xuño, do Imposto sobre o Patrimonio, no seu artigo 4.oito.dous, en relación co 

exercicio efectivo de funcións de dirección na entidade, percibindo por iso unha 

remuneración que representa máis do 50% da totalidade dos rendementos 

empresariais, profesionais e de traballo persoal son tanto a consultante como 

os seus tíos.  

É vontade dos seus tíos legarse reciprocamente o usufruto vitalicio e universal 

de todos os bens, dereitos e accións da herdanza; e  instituír herdeira única e 

universal á  consultante, sobriña dos causantes, con substitución vulgar polos 

seus descendentes. 

CUESTIÓN FORMULADA:  

Primeira.- Confirmar se se pode interpretar o artigo 7.catro do DL 1/2011 no 

sentido de que non é só aplicable á porcentaxe de participación ao que refire 

o artigo 4.oito.dous da Lei do IP, senón tamén no que respecta á persoa que ha 

de cumprir o requisito de exercicio efectivo de funcións de dirección e 

remuneracións derivadas das mesmas, cando a participación na entidade sexa 

conxunta do causante co grupo de parentesco estendido pola normativa 

galega.  

Segunda.- Confirmar se cabe aplicar o réxime de empresa familiar no caso 

concreto (sen prexuízo de cumprir o resto dos requisitos previsto na norma) 

na sucesión dos seus tíos a favor da consultante, sobriña, estendendo a 

flexibilización do grao de parentesco ao sexto grao non só respecto á 

porcentaxe de participación senón ademais con relación á persoa que dá 

cumprimento ao exercicio de funcións de dirección e remuneración que podería 

chegar a ser unicamente a sobriña- consultante. 

CONTESTACIÓN COMPLETA: 

En virtude das competencias atribuídas polo apartado 2.3 do artigo 5 do 

Decreto 11/2021, do 21 de xaneiro, polo que se establece a estrutura orgánica 

da Consellería de  Facenda e Administración Pública (modificado polo Decreto 

165/2021 do 10 de decembro), indícolle que a súa consulta está relacionada 

coas seguintes disposicións legais: 

1. Artigo 7.Catro do texto refundido das disposicións legais da Comunidade 

Autónoma de Galicia en materia de tributos cedidos polo Estado, aprobado 

polo Decreto lexislativo 1/2011, do 28 de xullo (TRTCG): 

 

“Catro. Redución pola adquisición de bens e dereitos afectos a unha 

actividade económica e de participacións en entidades.  



3 
V0004-22 

Nos casos en que na base impoñible dunha adquisición mortis causa estea 

incluído o valor dunha empresa individual ou dun negocio profesional, ou de 

participacións en entidades ou de dereitos de usufruto sobre estes, practicarase 

unha redución do 99 % do mencionado valor cando concorran as seguintes 

circunstancias:  

a) Que o centro principal de xestión da empresa ou do negocio profesional, 

ou o domicilio fiscal da entidade, estea situado en Galicia e se manteña durante 

os cinco anos seguintes á data da devindicación do imposto.  

b) Que, na data da devindicación do imposto, á empresa individual, ao negocio 

profesional ou ás participacións lles sexa aplicable a exención regulada no 

número 8 do artigo 4 da Lei 19/1991, do 6 de xuño, do imposto sobre o patrimonio. 

Para estes efectos, a participación do suxeito pasivo no capital da entidade debe 

ser:  

b.1) Con carácter xeral, do 50 % como mínimo, xa sexa de forma individual ou 

conxuntamente co seu cónxuxe, ascendentes, descendentes ou colaterais de ata 

o sexto grao da persoa falecida, xa teña a súa orixe o parentesco na 

consanguinidade, na afinidade ou na adopción.  

b.2) Do 5 % computado de forma individual, ou do 20 % conxuntamente co 

seu cónxuxe, ascendentes, descendentes ou colaterais de ata o sexto grao do 

falecido, xa teña a súa orixe o parentesco na consanguinidade, na afinidade ou 

na adopción, cando se trate de participacións en entidades que teñan a 

consideración de empresas de reducida dimensión de acordo co disposto no 

artigo 101 da Lei 27/2014, do 27 de novembro, do imposto sobre sociedades.  

No caso de que tan só se tiver dereito parcial á exención regulada no número 

8 do artigo 4 da Lei 19/1991, do 6 de xuño, do imposto sobre o patrimonio, tamén 

será aplicable, na mesma proporción, esta redución.  

c) Que a adquisición corresponda ao cónxuxe, descendentes ou adoptados, 

ascendentes ou adoptantes e colaterais, por consanguinidade ata o terceiro grao 

inclusive, do causante.  

d) Que a persoa adquirente manteña o adquirido e cumpra os requisitos da 

exención do imposto sobre o patrimonio durante os cinco anos seguintes á 

devindicación do imposto de acordo co establecido nas alíneas anteriores deste 

artigo, agás que dentro do devandito prazo faleza a persoa adquirente ou 

transmita a adquisición en virtude de pacto sucesorio conforme o previsto na Lei 

de dereito civil de Galicia.  

e) Que a empresa individual ou a entidade viñese exercendo efectivamente 

as actividades do seu obxecto social durante un período superior aos dous anos 

anteriores á devindicación do imposto.” 

2. O artigo 4. Oito. Dous da Lei 19/1991, do 6 de xuño, do Imposto sobre o 

Patrimonio ( LIP), que establece a exención nos termos seguintes: 

“Oito. 

(…) 

Dous. A plena propiedade, a núa propiedade e o dereito de usufruto vitalicio 

sobre as participacións en entidades, con ou sen cotización en mercados 

organizados, sempre que concorran as condicións seguintes: 

a) Que a entidade, sexa ou non societaria, non teña por actividade principal 

a xestión dun patrimonio mobiliario ou inmobiliario. Entenderase que unha 

entidade xestiona un patrimonio mobiliario ou inmobiliario e que, por tanto, non 

realiza unha actividade económica cando concorran, durante máis de 90 días do 

exercicio social, calquera das condicións seguintes: 

Que máis da metade do seu activo estea constituído por valores ou 

Que máis da metade do seu activo non estea afecto a actividades 

económicas. 

Para os efectos previstos nesta letra: 

Para determinar se existe actividade económica ou se un elemento 

patrimonial atópase afecto a ela, estarase ao disposto no Imposto sobre a Renda 

das Persoas Físicas. 

Tanto o valor do activo como o dos elementos patrimoniais non afectos a 

actividades económicas será o que se deduza da contabilidade, sempre que esta 

reflicta fielmente a verdadeira situación patrimonial da sociedade. 



5 
V0004-22 

A efectos de determinar a parte do activo que está constituída por valores 

ou elementos patrimoniais non afectos: 

1º Non se computarán os valores seguintes: 

Os posuídos para dar cumprimento a obrigacións legais e regulamentarias. 

Os que incorporen dereitos de crédito nados de relacións contractuais 

establecidas como consecuencia do desenvolvemento de actividades 

económicas. 

Os posuídos por sociedades de valores como consecuencia do exercicio da 

actividade constitutiva do seu obxecto. 

Os que outorguen, polo menos, o cinco por cento dos dereitos de voto e 

posúanse coa finalidade de dirixir e xestionar a participación sempre que, para 

estes efectos, dispóñase da correspondente organización de medios materiais e 

persoais, e a entidade participada non estea comprendida nesta letra. 

2º Non se computarán como valores nin como elementos non afectos a 

actividades económicas aqueles cuxo prezo de adquisición non supere o importe 

dos beneficios non distribuídos obtidos pola entidade, sempre que os devanditos 

beneficios proveñan da realización de actividades económicas, co límite do 

importe dos beneficios obtidos tanto no propio ano como nos últimos 10 anos 

anteriores. Para estes efectos, asimílanse aos beneficios procedentes de 

actividades económicas os dividendos que procedan dos valores a que se refire o 

último inciso do parágrafo anterior, cando os ingresos obtidos pola entidade 

participada procedan, polo menos no 90 por cento, da realización de actividades 

económicas. 

b) Que a participación do suxeito pasivo no capital da entidade sexa polo 

menos do 5 por 100 computado de forma individual, ou do 20 por 100 

conxuntamente co seu cónxuxe,  ascendentes, descendentes ou colaterais de 

segundo grao, xa teña a súa orixe o parentesco na consanguinidade, na afinidade 

ou na adopción. 

c)  Que o suxeito pasivo exerza efectivamente funcións de dirección na 

entidade, percibindo por iso unha remuneración que represente máis do 50 por 

100 da totalidade dos rendementos empresariais, profesionais e de traballo 

persoal. 

A efectos do cálculo anterior, non se computarán entre os rendementos 

empresariais, profesionais e de traballo persoal, os rendementos da actividade 

empresarial a que se refire o número un deste apartado. 

Cando a participación na entidade sexa conxunta con algunha ou algunhas 

persoas ás que se refire a letra anterior, as funcións de dirección e as 

remuneracións derivadas da mesma deberán de cumprirse polo menos nunha das 

persoas do grupo de parentesco, sen prexuízo de que todas elas teñan dereito á 

exención. 

A exención só alcanzará ao valor das participacións, determinado conforme 

ás regras que se establecen no artigo 16.un desta Lei, na parte que corresponda 

á proporción existente entre os activos necesarios para o exercicio da actividade 

empresarial ou profesional, minorados no importe das débedas derivadas da 

mesma, e o valor do patrimonio neto da entidade, aplicándose estas mesmas 

regras na valoración das participacións de entidades participadas para 

determinar o valor das da súa entidade posuidora.” 

Con base nas disposicións citadas, e acerca da consulta formulada infórmolle 

que: 

 A aplicación da redución do 99% regulado no artigo 7. Catro do TRTCG esixe 

que se cumpra, entre outros requisitos, os seguintes:  

a) Que na data da devindicación do imposto, á empresa individual, ao 

negocio profesional ou ás participacións lles sexa aplicable a exención 

regulada no número oito do artigo 4 LIP. 

 

b) Que a persoa adquirente manteña o adquirido e cumpra os requisitos da 

exención do imposto sobre o patrimonio durante os cinco anos 

seguintes á devindicación do imposto consonte o establecido nos 

apartados anteriores do artigo, agás que dentro deste prazo faleza a 

persoa adquirente ou transmita a adquisición en virtude de pacto 

sucesorio conforme o previsto na Lei de dereito civil de Galicia. 

 



7 
V0004-22 

 

c) Que a adquisición corresponda ao cónxuxe, descendentes ou 

adoptados, ascendentes ou adoptantes e colaterais, por 

consanguinidade ata o terceiro grao inclusive, do causante. 

 

En relación coa interpretación e aplicación da exención do artigo 4. Oito. Dous  

LIP a Dirección Xeral de Tributos do Ministerio de Facenda e Función Pública 

diferencia, en doutrina reiterada, dúas cuestións: 

1. O acceso á exención, isto é, o dereito á exención, o que esixe o cumprimento 

das letras a), b) e c) esta última nos seus tres primeiros parágrafos e,  

2. o ámbito ou alcance obxectivo da exención, é dicir, o importe da exención, 

aspecto ao que se refire o último parágrafo da norma citada. 

Pois ben, en relación coa esixencia do cumprimento dos requisitos previstos 

nas letras  b) e  c) do artigo 4. Oito. Dous  LIP, e sen entrar a analizar os demais 

requisitos esixidos no citado artigo ao non ser esta Administración 

competente para iso (art. 88 e 89 da Lei 58/2003, do 17 de decembro, Xeral 

Tributaria) hai que sinalar o seguinte: 

• A letra b) do artigo 4. Oito. Dous LIP establece a participación que o suxeito 

pasivo ha de ter no capital da entidade, individualmente ou ben xunto ás 

persoas do grupo de parentesco definido na devandita letra.  

Con todo, o TRTCG para efectos de aplicar a redución por transmisión de 

participacións no imposto de sucesións regula de forma específica a 

participación do suxeito pasivo no capital da sociedade, substituíndo, por 

tanto, o previsto na letra b) do artigo 4. Oito. Dous  LIP. De tal maneira que 

resulta de aplicación o seguinte: 

Primeiro: ao non tratarse dunha empresa de reducida dimensión, conforme 

a Lei sobre o Imposto de Sociedades, a participación do suxeito pasivo, con 

carácter xeral, debe ser do 50% como mínimo, xa sexa de forma individual 

ou conxunta. 

Segundo: o grupo de parentesco, para determinar a participación conxunta, 

esténdese máis aló dos colaterais de segundo grao, incluíndo ao cónxuxe,  

ascendentes, descendentes ou colaterais de ata o sexto grao da persoa 

falecida, xa teña a súa orixe o parentesco na  consanguinidade, na afinidade 

ou na adopción.  

• A letra c) do artigo 4. Oito. Dous LIP refírese a que un, polo menos, dos 

integrantes dese grupo ha de exercer funcións directivas e percibir por elo 

unha remuneración que represente máis do 50 por 100 da totalidade dos 

rendementos empresariais, profesionais e de traballo persoal determinada 

conforme sinala dita norma. 

No  TRTCG, o integrante do grupo que exerza as funcións de dirección debe 

ser algún dos sinalados no apartado b.1) do artigo 7. Catro TRTCG, é dicir, 

un dos incluídos no grupo de parentesco para a determinación da 

participación conxunta. 

Respecto ao requisito da letra d) do artigo 7.catro TRTCG a norma esixe para 

non perder, no imposto de sucesións, a redución por transmisión de 

participacións, que a persoa adquirente manteña o adquirido e cumpra os 

requisitos da exención do imposto sobre o patrimonio durante os cinco anos 

seguintes á devindicación, consonte o establecido nos apartados anteriores do 

artigo, é dicir, a norma remite ás porcentaxes de participación e grupo de 

parentesco determinados na mesma. Por tanto, a participación do suxeito 

pasivo/adquirente debe ser do 50% como mínimo, xa sexa de forma individual 

ou conxuntamente co seu cónxuxe,  ascendentes, descendentes ou colaterais 

de ata o sexto grao da persoa falecida, xa teña a súa orixe o parentesco na  

consanguinidade, na afinidade ou na adopción. 

Por outra banda, a adquisición das participacións transmitidas polo causante 

debe corresponder ao cónxuxe, descendentes ou adoptados,  ascendentes ou 

adoptantes e colaterais, por  consanguinidade ata o terceiro grao inclusive do 

causante, é dicir, os suxeitos pasivos do imposto de sucesións que poden 

aplicar a redución por transmisión de participacións dunha entidade queda 

reducido ao cónxuxe, á liña recta ascendente e descendente, incluídos os 

adoptantes e adoptados, e na liña colateral aos parentes por consanguinidade 

do causante ata o terceiro grao. 

Por tanto, terá dereito a aplicar, no imposto sobre sucesións, a redución pola 

transmisión do dereito de núa propiedade sobre as participacións que reciba 

da súa tía, coa que ten unha relación por consanguinidade, xa que a 

participación conxunta do “grupo do parentesco”, cuxos integrantes están 

ligados con vínculos e graos de parentesco ata o terceiro, é dun 100%, que 

existe unha ou varias persoas do grupo, participantes no capital, que exerce as 

funcións de dirección e sempre que a remuneración represente máis do 50% 

da totalidade dos rendementos empresariais, profesionais e de traballo 

persoal, sen prexuízo de que deban cumprirse os demais requisitos esixidos 

pola norma. 

Respecto das participacións que poida recibir do seu tío, aínda cando se 

cumpran os requisitos do grupo de parentesco, de exercicio das funcións de 

dirección e a remuneración supoña máis do 50% da totalidade dos 

rendementos empresariais, profesionais e de traballo persoal, a súa relación 

con el é por afinidade, e non por consanguinidade polo que non lle sería de 

aplicación este beneficio, conforme indica a letra c) do artigo 7. catro do 

TRTCG. 

 

O que lle comunico a Vde. con efectos vinculantes, conforme ao disposto no 

apartado 1 do artigo 89 da Lei 58/2003, do 17 de decembro, Xeral Tributaria. 

 

 


